
Резюме. Алкоголизм билан касалланган беморлар ўртасида жигар касалликлари кенг тарқалган бўлиб, 

сурункали жигар касалликлари инсон ҳаётига хавф солувчи касалликлардан биридир. Ушбу касалликка вирусли 

инфектсиянинг (Covid-19) SARS-CoV-2 қўшилиши касаллик кечишига таъсирини ўрганиш бутун дунё нарколог ва 

гепатологлари олдига турган муҳим вазифадир. Биз алкоголизм касаллиги билан рўйхатда турувчи ва жигар 

патологияси мавжуд беморларда Covid-19 касаллигини ўтказгандан кейин алкоголизм касаллигининг кечишининг 

ўзига хос хусусиятлари бўйича тадқиқот ўтказдик. Тадқиқот учун алкоголизм билан касалланган жигарда турли 

хил патологияси мавжуд беморларнинг клиник ва лаборатория маълумотларини таққосладик. Беморларни икки 

гуруҳга бўлиб ўргандик. Асосий гуруҳ алкоголизм касаллигига чалинган ва Covid-19 билан касалланган, назорат 

гуруҳига алкоголизм касаллигига чалинган, лекин Covid-19 билан касалланмаган беморларни танлаб олдик. 

Анамнезида Covid-19 бўлган беморларда ўтказилган лаборатория тадқиқотига кўра, жигар шикастланишининг 

жиддий бузилиши қайд этилган, буни беморларнинг лаборатория маълумотлари тасдиқлайди. 

Калит сўзлар: Алкоголизм, жигар касалликлари, Covid-19, лаборатор текшириш. 
 

Abstract. Among patients with alcoholism, liver diseases are common, and chronic liver diseases are one of the 

diseases that affect a person's life. The study of the influence of a viral infection (Covid-19) on the course of the disease 

with the addition of SARS-CoV-2 is an important task facing narcologists and hepatologists around the world. We con-

ducted a study on the peculiarities of the course of alcoholism after passing Covid-19 in patients who are on the list with 

alcoholism and have liver pathologies. For the study, we compared the clinical and laboratory data of patients with vari-

ous pathologies in the liver with alcoholism. We studied patients in two groups. The main group was patients with alcohol-

ism and infected with Covid-19, while the control group selected patients with alcoholism, but not infected with Covid-19. 

According to a laboratory study in patients with a history of Covid-19, serious liver damage disorders have been reported, 

which is confirmed by laboratory data from patients.  

Key words: alcoholism, liver diseases, Covid-19, laboratory check. 
 

Долзарблиги. SARSCoV-2 коронавируси 

томонидан келтириб чиқарадиган COVID-19 

касаллиги 2019 йилнинг декабрь ойида 

Хитойнинг Ухан шаҳрида бошланган пандемияси, 

бутун дунёга тарқалди ва турли хил тиббий-

ижтимоий муаммоларни келиб чиқишига сабаб 

бўлди [1, 3]. Covid-19 вирусемия натижасида 

маҳаллий ва тизимли яллиғланиш жараёнлари, 

микро ва макротромбоз ривожланишига олиб 

келадиган гипоксия билан тавсифланади, ҳамда 

интоксикация, иситма, қон томир эндотелийси, 

ўпка, юрак, буйрак, ошқозон-ичак тракти, 

марказий ва периферик асаб тизимининг 

шикастланиши билан клиник жиҳатдан оғир 

ўтади [2, 4, 5]. Алкоголизм билан касалланган 

беморлар ўртасида жигар касалликлари жуда кенг 

тарқалган бўлиб, ушбу жигар касалликлари 

алкоголизм касаллигини кечишига бевосита 

таъсир кўрсатади [6, 7]. Кўплаб тадқиқотлар 

натижаси шуни кўрсатадики, SARS-CoV (Covid-

19) билан касалланган беморларда жигар 

фуксияси бузилишлари турли даражада 

кузатилади [8, 10]. Алкоголиз касаллиги билан 

касалланган беморларда турли хил жигар 

патологиялари тез-тез учраб туради [14, 15, 19]. 

Covid-19 касаллиги туфайли беморларнинг 15-53 

фоизгача жигар патологияларининг учраши 

аниқланган, бу аминотрансферазалар (АЛТ, АСТ) 

ва билирубиннинг миқдори ошиши билан намоён 

бўлади [20, 21, 23]. Алкоголизм билан 

касалланган беморлар жигар касалликлари ўлим 

ҳолатларининг асосий сабабларидан биридир [22, 

24]. Жигар церрози кўплаб мамлакатларда соғлиқ 

учун жиддий патология бўлиб, сўнгги пайтларда 

бу юк ортди [25, 26]. Алкоголизм билан 

касалланган беморлар жигар касалликларининг 

олдини олиш ва даволаш бўйича самарали 

чоралар мавжуд бўлсада, улар бутун дунёда, 

айниқса кам даромадли мамлакатларда жигар 

циррозининг асосий сабаблари бўлиб қолмоқда 

[27]. Шундай қилиб, алкоголизм билан 

касалланган беморларда жигар касалликлари 

ўртасида жигар циррози ва гепатоз етакчи 

ўринларни эгаллайди [28]. Жигар циррози 

ривожланишидаги асосий патогенетик омиллар 

паренхима некрози, гепатоцитларнинг 

янгиланиши, прогрессив фиброз ва жигар 

томирларидаги ўзгаришлардир. Гепатоцитлар 

некрози билан ҳужайралар янгиланишини ва 

фиброз жараёнини рағбатлантирадиган моддалар 

(цитокинлар, химокинлар ва ўсиш омиллари) 

ажралиб чиқади [29]. Тадқиқотлар шуни 

кўрсатдики, Covid-19 билан касалланганлар 

ўртасида жигар фаолиятининг турли даражадаги 

бузилишлари бўлган беморлар 1% дан 55% гача 

асосан кузатилиб уларда асосан АЛТ ва АСТ 

концентрациясининг анормал даражаси, 

билирубин концентрациясининг бироз ошиши 

кузатилган [30]. 

Тадқиқот мақсади. Алкоголизм 

касаллигининг кечишига жигар касалликлари ва 

Сovid-19 инфекциясининг биргаликдаги 

таъсирини ўрганиш. 

Тадқиқот материаллари ва усуллари. 
Тадқиқот Республика ихтисослаштирилган 

наркология илмий амалий тиббиёт маркази 

Самарқанд вилоят минтақавий филиалида 2020-

2021 йиллар давомида ўтказилди. Бунинг учун 

алкоголизм ташхиси билан даволанаётган 140 

нафар бемор танлаб олинди. Беморларнинг ўртача 

ёши 37±6,3 ёш бўлиб, уларнинг барчасини 

эркаклар ташкил этди. Беморлар икки гуруҳга 

бўлиб ўрганилди. Асосий гуруҳ алкоголизм 

касаллиги мавжуд бўлиб Covid-19 касаллигини 

бошидан ўтказганига 12 ҳафтадан ошмаган 

беморлар. Назорат гуруҳи алкоголизм касаллиги 

мавжуд бўлиб Covid-19 касаллиги билан 

касалланмаган беморлар. Асосий текшириш 

усули сифатида қоннинг биокимёвий таҳлили, 

Аллланинаминотрансфераза (АЛТ), 

аспартатаминотрансфераза (АСТ), умумий 

билирубин, умумий оқсил ва ультратовуш 

текшируви (УЗИ) ўтказилди. 

Тадқиқот натижалари ва уларнинг 

муҳокамаси. Ўтказилган тадқиқот 

натижаларидан аниқландики, асосий гуруҳ 

беморлар яъни алкоголизм ташхиси билан 

рўйхатда турувчи ва Covid-19 касаллигини 

бошидан ўтказган беморларда ферментлар 

фаоллиги назорат гуруҳи беморларига яъни 

алкоголизм ташхиси билан рўйхатда турувчи, 

Covid-19 касаллиги билан касалланмаган 

беморларга нисбатан сезиларли даражада 

ошганлиги аниқланди (1-жадвал). Текширишлар 

натижасида, асосий гуруҳ беморларида, назорат 

гуруҳи беморларига нисбатан АЛТ миқдори 

деярли 4 баравардан юқори эканлиги, АСТ 

миқдори деярли 3 баравар юқорилиги аниқланди. 

Одатда холестатик синдром қонда билирубин 

концентрацияси билан баҳоланди ва бу мос 

равишда деярли 2 баравар юқори эканлиги 

намоён бўлди. Асосий гуруҳ беморларда умумий 

билирубин миқдори 33,92±0,43% ни ташкил этди. 

Covid-19 билан касалланган беморларда қонда 

альбумин концентрацияси нормадан пасайган (40-

60г/л) га тенг бўлган, бу яллиғланишнинг 

экссудатив босқичида альбуминнинг сарфланиши 

билан боғлиқ бўлиши мумкин. Альбумин 

концентрациясининг пасайиши патогенетик 

жиҳатдан жигар оқсилларини синтез қилиш 

функциясининг бузилиши билан боғлиқ бўлиши 

мумкин, жигар ҳужайралари етишмовчилигининг 

таркибий қисми сифатида. 

Асосий ва назорат гуруҳи беморлари 

текширилганда ҳар иккала гуруҳ беморларида ҳам 

турли хилдаги жигар патологиялари аниқланди. 

Асосий гуруҳ беморларида ультратовуш 

текшируви гепатоз ва спленомегалия белгиларини 

яққол намоён бўлди (2-жадвал). Шундай қилиб, 

тадқиқотга киритилган беморларнинг жигарининг 

ўнг бўлагининг эгри вертикал ўлчам сезиларли 

даражада юқори ва стандарт кўрсатгичдан (150 

мм) катта. Асосий гуруҳ беморларида портал 

венаси ва талоқ венасининг диаметри назорат 

гуруҳи кўрсаткичларидан юқорилиги аниқланди. 

Асосий гуруҳ беморларининг 38 нафарида 

(47,5%) гепатит белгилари ультратовуш 

текшируви аниқланди, жигар стеатози - 30 

беморда, ўт йўлларининг кенгайиши 47 беморда, 

спленомегалия - 18 беморда. 

Эластография жараёнида паренхиманинг 

қаттиқлик даражаси аниқланди. Ушбу усул жигар 

фиброзининг оғирлигини аниқлашга имкон 

беради, аммо жигар тўқималарининг 

яллиғланиши ва шишиши билан қаттиқликнинг 

ошиши кузатилиши мумкин, бу ҳолатларда 

фибрознинг юқори даражаси ҳам қайд этилади. 

Ушбу тадқиқотда беморларнинг кўпчилигида 

жигар соғлом (52,67%), камроқ фибрознинг 

бошланғич даражаси (21,16%), прогрессив фиброз 

(14,81%) ва аниқ фиброз (5,35%) қайд этилган. 

Жадвал 1. Асосий ва назорат гуруҳларида жигарнинг функционал ҳолатининг биокимёвий 

кўрсаткичлари 

Кўрсаткичлар Асосий гуруҳ (n=80) Назорат (n=60) 

АЛТ, ед/л 248,36±8,02*** 48,42±1,34 

АСТ, ед/л 82,13±1,96*** 38,96±1,12 

ГГТ, ед/л 87,41±0,83*** 34,32±1,87 

ЛДГ, ед/л 463,42±29,94*** 208,4±8,92 

Умумий билирубин, ммол/л 40,94±0,52*** 19,81±0,59 

Боғланган билирубин, ммол/л 14,58±0,22*** 2,31±0,31 

Боғланмаган билирубин, % 33,64±0,58*** 16,24±1,24 

Албумин, г/л 32,86±0,37*** 48,50±1,38 

Изоҳ: фарқнинг ишончлилиги *** p<0,001. 
 

Жадвал 2. Асосий ва назорат гуруҳ беморларида жигар ултратовуш текширувининг асосий 

кўрсаткичлари 

Кўрсаткичла Асосий гуруҳ (n=80) Назорат гуруҳи (n=60) 

Эгри вертикал ўлчам, мм 153,85±0,81** 148,55±1,53 

Портал вена, см 1,43±0,01*** 1,26±0,03 

Талоқ венаси, см 0,64±0,01** 0,56±0,02 

Эластография, фиброз даражаси 0,73±0,06*** 0,10±0,07 

Изоҳ: * - назорат гуруҳ билан фарқнинг ишончлилиги, ** p<0,01, *** p<0,001. 
 

Хулоса. Шундай қилиб, Covid-19 

касаллигини бошидан ўтказган беморларда 

қонинг биокимёвий таҳлилида АЛТ, АСТ ва 

умумий билирубин ошганлиги маълум бўлди. 

Алкоголизм касаллиги мавжуд бўлиб Covid-19 

касаллиги билан касалланмаган беморларга ушбу 

кўрсатгичлар нисбатан камроқ ўзгарган бу эса, 

асосий гуруҳдаги ўзгаришлар Covid-19 

асоратлари билан боғлиқ эканлигини билдиради. 

Алкоголизм ташхиси билан рўйхатда турувчи ва 

Covid-19 касаллигини бошидан ўтказган 

беморларда гепатобилиар тизимда цитолитик, 

холестатик синдроми, жигар синтез қилувчи 

оқсил функциясининг пасайиши, шунингдек 

жигар ҳажмининг катталашуви, портал ва талоқ 

веналарининг диаметрлари, жигар 

паренхимасининг қаттиқлигининг ошиши билан 

тавсифланган таркибий ва функционал 

ўзгаришлар пайдо бўлиши аниқланди. 

Алкоголизм касаллигини даволашда ушбу 

ўзгаришларга эътибор берилмаса даволаш 

самарадорлиги етарли даражада бўлмайди ва 

беморнинг умумий соматик ҳолатида турли хил 

ўзгаришлар юзага келади. 

СОВМЕСТНОЕ ВЛИЯНИЕ ЗАБОЛЕВАНИЙ 

ПЕЧЕНИ И ИНФЕКЦИИ COVID-19 НА ТЕЧЕНИЕ 

АЛКОГОЛИЗМА 
 

Тураев Б.Т. 
 

Резюме. Заболевания печени распространены 

среди пациентов с алкоголизмом, что делает хрониче-

ские заболевания печени одним из основных заболева-

ний, влияющих на жизнь человека. Изучение влияния 

присоединения вирусной инфекции (Covid-19) SARS-

CoV-2 к данному заболеванию на течение болезни-

важная задача, стоящая перед наркологами и гепато-

логами всего мира. Мы провели исследование особен-

ностей течения болезни алкоголизма после перенесен-

ного заболевания Covid-19 у пациентов, состоящих на 

учете с алкогольной зависимостью и имеющих пато-

логию печени. Для исследования мы сравнили клиниче-

ские и лабораторные данные пациентов с различными 

патологиями печени, страдающих алкоголизмом. Мы 

изучили пациентов в двух группах. Основная группа 

состояла из пациентов с алкоголизмом и пациентов с 

Сovid-19, в то время как контрольная группа включала 

пациентов с алкоголизмом, но не с Сovid-19. Согласно 

лабораторному исследованию, проведенному у паци-

ентов с Сovid-19 в анамнезе, было зарегистрировано 

серьезное повреждение печени, о чем свидетельству-

ют лабораторные данные пациентов. 

Ключевые слова: алкоголизм, заболевания пече-

ни, Covid-19, лабораторные исследования. 
 


